
GANGSTØ TRANSPORT AS Sakshandsamar: 

Gangstøvegen 23 Kirsten Allred 
5568 Vikebygd  
  

    
 
 
 

Inspeksjonsrapport  
Inspeksjon ved Gangstø Transport AS 
Kontrollnummer: 2020.087.I.FMRO  
 
Kontaktpersonar ved inspeksjonen: 
Frå verksemda: 
Kjell Erik Gangstø  
 
  

Frå Fylkesmannen i Rogaland: 
Kirsten Allred  
 
Andre deltakarar frå Fylkesmannen i 
Rogaland: 
Margareta Skog   

Resultat frå inspeksjonen 
Denne rapporten gjeld resultatet frå inspeksjon ved Gangstø Transport den 25. februar 2020. 
Rapporten er å sjå på som endeleg dersom vi ikkje får tilbakemelding om faktiske feil innan 
to veker etter at rapporten er motteken. 
 
Fylkesmannen i Rogaland avdekka ingen avvik og ga 1 merknad(er) under inspeksjonen.   
 
Avvik: 

 Det blei ikkje funne avvik under inspeksjonen.  
 
Merknader: 

 Ein storsekk med plastavfall bør sikrast mot ytterlegare forsøpling 
 
Avvik og merknader er nærare omtalte frå side 4 og utover i rapporten.  
 
Oppfølginga etter inspeksjonen er nærare omtalt på side 3. 
 

Sted: Vår ref. (oppgi ved svar):

Stavanger 2018/6658
Dato: Dykkar ref.:

19. mars 2020 Kjell Erik Gangstø



Elektronisk dokumentert godkjenning, utan underskrift 
 
 Kirsten Allred Marit Sundsvik Bendixen 
17. mars 2020 kontrollør  ass. fylkesmiljøvernsjef 
 Fylkesmannen i Rogaland 
 
 
Kopi av rapporten blir send til: 

 Vindafjord kommune 
 
 
 

 



1. Informasjon om den kontrollerte verksemda 
 
Ansvarleg eining 
Namn: GANGSTØ TRANSPORT AS  

Organisasjonsnr.: 972719536  Eigd av: 989113763  

Bransjenr. (NACE-kode): 49.410 - Godstransport på vei  

 
Kontrollert eining 
Namn:  Gangstø Transport Anleggsnr.:  1160.0094.01 

Kommune: Vindafjord  Fylke: Rogaland  

Anleggsaktivitet: Avfall - mottak, mellomlagring og sortering   

Løyve gitt: 23.06.2017  Sist endra: 01.10.2018  
 

2. Bakgrunn for inspeksjonen 
Den 27. juni 2018 gjennomførte Fylkesmannen ein inspeksjon ved Gangstø Transport AS 
(Gangstø). Verksemda fekk to avvik i samband med kontrollen. Det eine avviket gjaldt lagring 
av avfall på område som ikkje er omfatta av løyvet. Gangstø har løyve frå Fylkesmannen til 
«mottak, sortering, behandling og mellomlagring av plastavfall» på gnr 332, bnr 75 og 77. 
Gangstø lagra store mengder plastavfall på bnr 38 og 72. Gangstø har leigd to område frå 
kommunen på bnr 38, kalla respektive leigeområde 1 og 2 (sjå kart under «Andre forhold»). 
 
Fylkesmannen gjennomførte ny kontroll den 23. oktober 2018. Føremålet med denne 
kontrollen var å verifisere at områda 38 og 72 var blitt rydda. Då Fylkesmannen synfarte 
områda kunne vi konstatere at bnr 72 var rydda, det same var leigeområde 1, med unntak av ein 
del oppdrettsringer i sjøen. Mengda lagra avfall på leigeområde 2 var redusert, men det låg 
framleis mykje avfall der. For å sikre at avfall på leigeområde 2 og i sjø på leigeområde 1 blei 
fjerna innan ny frist 31. desember 2019, varsla Fylkesmannen i Rogaland ei tvangsmulkt på kr 
250 000. 
 
Som tilbakemelding på kontrollen den 23. oktober sende Gangstø ein tidfesta plan for rydding av 
leigetomtene. Det blei lagd opp til jamleg reduksjon i plastmengda over året 2019. I samband 
med ei synfaring den 19. september 2019 såg Fylkesmannen at mengda avfall ikkje var heilt i 
samsvar med verksemda si plan, men den 1. januar 2020 fekk Fylkesmannen ein e-post frå 
Gangstø med opplysningar om at lageret av plast var tømd.  
 
Føremålet med kontrollen 25. februar 2020 var å verifisere at alt avfall på leigeområde 2 var 
fjerna.  
 
Tilsynet blei gjennomført i medhald av forureiningslova § 48. 
 
Rapporten gjeld avvik og merknader som blei avdekka under inspeksjonen. Han gir ingen 
fullstendig tilstandsvurdering av miljøarbeidet eller miljøstatusen til verksemda. 



Definisjonar 
Avvik: Manglande etterleving av krav fastsette i eller med heimel i lov. 
 
Merknad: Eit tilhøve som tilsynsetatane meiner det er naudsynt å peike på for å ivareta ytre 
miljø, men som ikkje er omfatta av definisjonen for avvik. 
 
Andre tilhøve: Saker som kom fram under inspeksjonen og som det kan vere nyttig for 
verksemda og sakshandsamarar å kjenne til. Informasjon om verksemda og kommentarar til 
tema som vart tekne opp under inspeksjonen, men som ikkje vart klassifisert som avvik eller 
merknader, kan også inngå her.  

3. Oppfølging etter inspeksjonen 
Fylkesmannen avdekte ingen avvik innan dei områda som blei kontrollerte. Vi vurderer 
derfor oppfølginga etter inspeksjonen som avslutta. 
 
4. Varsel om gebyr  
Fylkesmannen er pålagd å ta gebyr for kontrollar på forureiningsområdet. Gebyret skal 
dekkje kostnadene for gjennomføringa av kontrollen. Vi varslar derfor at vi i medhald av 
forvaltningslova § 16, tek sikte på å fastsetje gebyrsats 4 for tilsyn av inntil ei dags lengd. 
Dette gjer i så fall at de skal betale kr. 13 300,- i gebyr for kontrollen.  
 
Heimel for eit vedtak om sats for kontroll av verksemder er forureiningsforskrifta § 39-7 eller 
§ 39-8. De har høve til å kommentere dette varselet. jf. forvaltningslova § 16. Eventuelle 
kommentarar må sendast til Fylkesmannen i Rogaland innan to veker etter at dette brevet er 
motteke. 
 
Dersom de treng å utsette betaling av gebyret, ber vi om at de tar kontakt.  
 
5. Innsyn  
Denne rapporten vil vere offentleg tilgjengeleg via postjournalen til Fylkesmannen i 
Rogaland (jf. offentleglova).  
 
 
6. Avvik  
Det blei ikkje funne avvik under inspeksjonen.  
 
 
7. Merknader 
 
Merknad 1 
Ein storsekk med plastavfall bør sikrast mot ytterlegare forsøpling 
 
Kommentarar 
Storsekken som vist på bilete under står lagra på bruksnummer 72. Dette området er ikkje 
omfatta av løyvet. Storsekken har stått lenge, og innhaldet er i ferd med å renne ut. 



Verksemda bør emballere om dette avfallet, og flytta sekken bort til der resten av drifta går 
føre. 

 
Bilete 1: Storsekk med plastavfall 
 
 
8. Andre forhold 
Gangstø har leigd område 1 og 2 frå Vindafjord kommune. Då leigeområde 2 er ferdig rydda 
(sjå bilete 2 under), blei leigeforholdet stansa den 1. januar 2020. Når det gjeld leigeområde 
1 skal Gangstø betale leige heilt til den siste oppdrettsringen er fjerna.   
 

 
Bilete 2: Oversiktskart over dei to leigeområda 



 
Bilete 3: Leigeområde 2 
 
 
9. Dokumentunderlag 
Lovgrunnlaget for inspeksjonen var: 
 

 Løyve til verksemd etter forureiningslova frå Fylkesmannen 
 
 
 
 
 
 
 
 
 
 
 
 
 
 


